
Norgga kulturmuitofoanda 
Ásaheapmi
Kulturmuitofoanda lea stáhtalaš orgána Birasgáhttende-
partemeantta olis, man Stuoradiggi lea ásahan 21.06.2002 
doarjjaortnegin gáhttet kulturmuittuid ja kulturbirrasiid. 
Hálddahus lea Rørosas.

Ulbmil
Kulturmuitofoanda lea ásahuvvon addin dihte doarjaga 
gáhttenveara kulturmuittuide ja kulturbirrasiidda ja galgá:
•	 eaiggádiid ja ealáhusdoaimmaid movttiidahttit eanet 

gáhttet kulturmuittuid
•	 váikkuhit dasa ahte kulturmuittuid ja kulturbirrasiid 

girjáivuohta gáhttejuvvo ja doaimmahuvvo vásáhusaid, 
máhtu, oahppama, ovdáneami ja árvoháhkama vuođđun

•	 doarjut prošeavttaid main almmolaš ja priváhta 
bealálaččat ovttas doibmet

Foandaruđat
Kulturmuitofoandda vuođđokapitála lea vurkejuvvon 
Norgga Báŋkui 10-jagi stáhtaobligašuvdnarentui. Jahkásaš 
badjebáza geavahuvvo stivrra mearrádusa mielde doarjut 
kulturmuitodoaimmaid ja foandda hálddašit.

Doarjjaortnet 
Makkár prošeavttaide sáhttá ohcat
Sáhttá ohcat doarjaga divvut gáhttenveara kulturmuittuid ja 
kulturbirrasiid go dát gullet čuovvovaš surggiide:
•	 arkeologalaš kulturmuittut
•	 visttit ja rusttegat  
•	 gilvvagárddit, párkkat ja eanadagat
•	 geainnut ja bálgát 
•	 teknihkalaš-industriála kulturmuittut
•	 fatnasat

Temáhtalaš áŋggirdeapmi ja erenoamáš dárkkuheamit
Kulturmuitofoanda galgá vuolggahit ja doarjut buriid 
prošeavttaid temáhtalaš ja fágalaš áŋggirdansurggiin. 
Stivra mearrida áŋggirdansurggiid.

Birasgáhttendepartemeanta sáhttá juolludanreivvestis 
­várret ruđaid dihto doaimmaide dahje prográmmaide. 
Kulturmuitofoanda almmuha áŋggirdansurggiid dahje 
erenoamáš dárkkuhemiid earret eará iežas ruovttusiidduin.

Gii sáhttá ohcat
Kulturmuitofoandda vuosttamuš ulbmiljoavkkut leat priváhtá 
eaiggádat, eaktudáhtolaš organisašuvnnat, vuođđudusat 
ja searvvit mat eaiggáduššet dahje hálddašit gáhttenveara 
kulturmuittuid ja kulturbirrasiid. Maiddái suohkanat 
sáhttet ohcat go kulturmuittus lea mearkkašahtti árvu 
almmolašvuhtii.

Lea stuora beroštupmi oaidnit movt boares giehtaduojit doaimmahuvvojit. Dát 
lea govvejuvvon Engerdal suohkanis gos divodedje Sømåen Søndre dološ dálu 
rusttegiid. Foto: Einar Engen

Karljohansvern Hortenis Vestfoldas. Doarjja addon jagis 2005. Foto: Einar Engen

Skuvlafatnasa S/Y Mohawk II Fredrikstad Maritime Senteris lea buorre 
ovdamearka dasa movt geavahit rievttes ávdnasiid ja reaidduid. Doarjja addon 
jagis 2008. Foto: Einar Engen 






